
Alfabetisaziun en RG: Naufragi definitiv quest
onn.
Bustabs ü ed ù: Salvads e reintegrads en scola.
Co vinavant cun la lingua da scrittira?
Dovri uss anc la Pro Idioms?
E www.prorumantsch.ch?
Fissi in’idea dad emblidar tut quai ch’è capità da-
pi il 2003?
Generaziun RG en scola: Tge di quella?
Ha insatgi dumandà?
Insumma:Tge di atgnamain la Lia Rumantscha?
Kannitverstan?
Lantsch è l’ultima vischnanca che ha bandischà
il RG ord scola. Ils 27 d’avust 2020.
Mesira da spargnnr. 31 da 212mesiras da spargn
da l’onn 2003 è stada per il giat.
Nr 31: Mo pli stampar ils meds d’instrucziun
en RG.
Ovras litteraras en rumantsch grischun: «Ils
ventganov da settember», «Fieu e flomma», «La
feglia dal fraissen» u «Barbacor», per exempel.
Pader Placi a Spescha aveva proponì ina lingua
da scrittira communabla, l’«ABC-Alpin». Ent-
urn l’onn 1800.
Quantas brevs da lecturs èn gia vegnidas scrittas
per u cunter il rumantsch grischun en scola?
Rumantsch Grischun. Il num è bun.
Surses. Lapenultimavischnanca chehabandischà
il RG ord scola. Ils 24 da fanadur 2020.
Tge schess Heinrich Schmid che ha concepì il
rumantsch grischun da tut quai?
Ussa na daventi betg pli simpel da chattar sco-
lastas e scolasts da rumantsch.
Val Müstair: Ina da las «vischnancas da pio-
nier» che han introducì gia l’onn 2007 il RG en
scola.
Why not English?
X in di turna il rumantsch grischun en scola.
Grrruuuuuaaaaahhhhh! (Ramurs da monster.)
Yna lyngua da scryttyra è be yna convenzyun, u?
Zambregiar è in bel rom. Ins sto scriver pauc.

Tge è la «C(o)ronica da l’onn 2020»? – Jon Bischoff (il-
lustraziun) e Martin Cantieni (text) han commentà, resu-
mà e parodià per la FMR ils davos dis da december 12
eveniments ch’ans han occupà durant l’onn 2020. Jon
Bischoff da Vicosoprano illustrescha la fin da mintga
mais per la FMR il «Mais da pais». Martin Cantieni da
Turitg ha gudagnà quest onn la concurrenza litterara ru-
mantscha «Premi Term Bel».

L’ABC dal RG en scola
Part 12 – la davosa

